
Y6y Pecry6nuka-uiMuil OHIANH DaBpuii aHKyMaHnap Y36exucton Pecry6mukacu-
HU PUBOKJIAHTUPUILHUHT O€lTa yCTyBOp MyHanuuuiapu Oyiinya Xapakariap cTpareru-
sAcuia

Ky34a TyTWiIraH Bazu(a - WIMUN U3TaHUIT IOTYKIApUHU aMalTuETTa 5KOpUH ITHI HyIH
OunaH (aH coxaJapuHM PUBOXKJIAHTUPHILTA OaFUIUIAHTaH.

Ymly PecnyOnuka uamuil aHXyMaHIapu TabJIUM COXacuaa MEXHAT KHINO keinaéTran

npodeccop - YKUTyBUM Ba Tajaba-yKyBUMJIap TOMOHUJAH TaW€pliaHraH WUIMUN Te-
3uciap KUpUTWIraH OYnub, yHIa TabJIUM TU3MMUJA WIFOP 3aMOHAaBHM IOTyKJap, Ha-
TIOKalap, MyaMMOJlap, €YMMHUHU KyTa€TtraH Basudanap Ba WiIM-(aH TapaKKUETHHUHT
UCTUKOOJIJaru pexayapy TaxXTU KWINHIAH KOH(EpPEeHLUACH.

BbHUOJIOT'A BA 3KO0JIOTUA COXACUAAT UHHOBALUAJIAP

TARKIBIDA GLIKOZID VA ALKALOID SAQLOVCHI DORIVOR O’SIMLIKLAR.

Shomuratov Sarvarbek Otabekovich
Urganch Davlat Universiteti, talaba

e-mail: dr.shomuratov.6796(@gmail.com
Otajonov Shohzodbek Bobojon o’g’li
Urganch Davlat Universiteti, talaba

e-mail: shahzodbek bobojonovich@gmail.ru

Annotatsiya. Glikozidlar yurak-qon tomir yetishmovchiligini davolashda eng asosiy va
keng qo’llanadigan moddalar hisoblanadi. Yurak yetishmovchiligida glikozidlar shunday
kuchli shifobaxsh ta’sir etadiki, hatto buyuk hakimlar digitalisni shifokorlar qo’lidagi tig’ deb
hisoblashgan, digitalis bo’lmasa hakimlikdan voz kechardik, degan iboralar ham adabiyotlarda
uchraydi. Glikozidlar o’simliklardan olinadigan, yurakka tanlab ta’sir ko’rsatadigan murakkab
organik moddalardir. Tarkibida glikozidlar saqlaydigan o’simliklar gadim zamonlardan beri xalq
tabobatida siydikni haydash, yurak, asab kasalliklarini davolash uchun qo’llanib kelingan. Bu
o’simliklarni yurak xastaliklarida va boshqa kasalliklarda qo’llash to’g’risidagi fikrlar XI asrda
Abu Ali ibn Sinoning «Tib qonunlari», «Kitob al- qalbiya», Abu Rayhon Beruniyning «Saydanay
kitoblarida keltirilgan.

Kalit so’zlari : Triozid, Biozid, Monozid, glikozid, genin, sapogenin, emodin.

Turli faktorlar ta’sirida qand va gand bo’lmagan qismlarga parchalanuvchi murakkab organik
birikmalar glikozidlar deb ataladi. Qand bo’lmagan qism aglikon (yunoncha so’z bo’lib, gand
emas degan ma’noni bildiradi), ba’zi glikozidlarda yana genin, sapogenin, emodin va boshqa
nomlar bilan ataldi. Har xil glikozidlarning aglikonlari kimyoviy tuzilishi bo’yicha turlicha bo’lib,
organik birikmalarning turli sinflariga kiradi. Shuning uchun ularning kimyoviy tarkibi hamda
tahlil gilish usullari ham turlicha bo’ladi.

Glikozidlar tarkibidagi qand qismi mono- (ko’pincha glukozadan), di-, tri- va qisman undan
murakkab bo’lgan oligosaxaridlardan hamda ayrim glikozidlarning 0’ziga xos spetsifik gandlaridan
tashkil topgan bo’ladi.

Aglikon radikali bilan birlashgan qand molekulasining uglerod atomini a - yoki (3 -
konfiguratsiyasiga (aglikon radikali bilan almashingan gidroksil guruhining bo’shliqda
joylashganiga) hamda monosaxaridlarning 6 ta (piranoza) yoki 5 ta (furanoza) a’zoli halga hosil
qilgan tautomeriya shaklida bo’lishiga qarab, glikozidlar a - yoki (3) -, shuningdek, piranozid yoki
furanozid holatida bo’lishi mumkin. Tabiatda ko’pincha o’simliklar tarkibida glikozidlarning (3)
- piranozid shakli uchraydi.

Tarkibida glikozid saqlovchi dorivor o’simliklar : Xantal (gorchitsa) urug’i va efir moyi —
Semina sinapis nigrae et oleum sinapis aethereum, Achchiq bodom urug’i - Semina amygdali
amarae O simlikning nomi. Bodom - Amygdalus communis L. Meniantes (uchbarg) bargi - folia
menyanthidis trifoliata (folium trifolii fibrini), Dorivor qoqi (gulqoqi, momaqaymoq) - Taraxacum
officinale

O’rta Osiyoda o’sadigan o’simliklardan toza glikozidlar olishda, akademik N.K. Abubakirov,
yurak glikozidlarini farmakologik tekshirishda, ularni amaliyotga tatbiq qilishda o’zbek ayollaridan
farmakologiya sohasida birinchi fan doktori, professor S.S. Azizovaning hissalari katta.

JANUBIY USTYURT HUDUDIDA FAUNA DUNYOSI

Bazarbaeva Adima

Stajyor-o’qituvchi,Qoraqalpoq davlat universiteti

Uzakov Batirbek

[Imiy bo’lim xodimi,“Janubiy Ustyurt” milliy tabiat bog’i
Tenedon: +998977874345

Annotatsiya: Maqolada fauna dunyosi va uning inson hayotidagi o’rni va ahamiyati bayon
etilgan, shuningdek Janubiy Ustyurt hududidagi hayvanot dunyosi, ularnig soni aniglangan va
jadval ma’lu’motlarida keltirib o’tilgan. Janubiy Ustyurt hududidagi xalqaro qizil kitobga kirit-
ilgan hayvon turlari aniqlangan.

Kalit so’zlar: fauna, ekologiya, biomassa, atrof-muhit, muvozanat, ekotizim

Hayvonot (fauna) biomassasi bo’yicha yerdagi tirik organizmlarning bor yog’i 2 %ini tashkil
etishiga qaramay ularning biosfera va inson hayotida tutgan o’rni beqiyosdir. Bu ularda modda
va energiya almashinish jaroyonini tez keshishi, ularning yuqori harakatchanligi va turlarining
favqulodda ko’pligi bilan izohlanadi.

Fauna lotin tilidan olingan bo’lib-o’rmon va dalalar xudosi, rim mifologiyasida hayvonlar
podasi qomiysi-muayyan hududda yoki akvatoriyada yashovchi hayvon turlari majmui. Fauna
hayvonlarning turli guruhidan tashkil topgan bo’lib, biror hudud faunistik kompleksining tarixiy
rivojlanish jarayonida vujudga keladi.'

Insoniyot uchun hayvonlarning eng asosiy ekologik ahamiyati biosferadagi maromli jarayonlarni
saqlab turish funksiyasi hisoblanadi.

Hayvonotlar biologik resurslarining asosiy tarkibiy qismi bo’lib, insonning quyidagi bir qator
muhim hayotiy ehtiyojlarini qondiradi:

¢ Har yili dunyo bo’yicha insoniyat tomonidan 180 million tonna ogsillarga boy go’sht,
yog’, tuxum, baliq, asal kabi 0ziq ovqat mahsulotlari hayvon va hashoratlardan olinadi;

¢ Teri, mo’yna , ipak, mum, bo’yoq, o’g’it, chorva ozuqasi va boshqa xomashyolar
tayyorlanadi;

¢ Yuqori mahsuldor xonaki hayvonlar zotlarini yaratadi va yaxshilangan genofond sifatida
foydalanadi;

¢ Farmasevtika, parfumeriya(ilon va ari zahari, chumoli spirit, lak-bo’yoq va boshqalar
xomashyolari ajratib olinadi;

¢ Turli ilmiy tadqiqot ishlari, tajribalar o’tkazishda, turli fermentlar ajratib olish magsadida
foydalaniladi;

¢ Rekreatsiya( dam olish, sog’lomlashtirish va estetik huzurlanish) maqgsadida
foydalaniladi.?

Tabiatdagi mavjud har bir hayvon o’ziga xos va mos biror funksiyani bajaradi. U tabiat uchun
ortigcha emas. Bundan shundan ekologik xulosa kelib chigadiki, birorta hayvon turning yo’qotilishi
yoki me’yoridan ortiqcha kamaytirilib yuborilishi biosferadagi jarayonlarning marominini buzadi
va tabily muvozanatni izdan chiqaradi. Ekotizimda organizmlar turi qanchalik rang barang bo’lsa,
uning tashqi tasirlarga bardoshligi shunchalik yuqori bo’ladi.

1 https://uz.wikipedia.org/wiki/Fauna
2 P.S.Sultonov. Ekologiya va atrof muhitni muhofaza qilish asoslari.Darslik. T..MUSIQA, 2007

Quyida “Janubiy Ustyurt” milliy tabiat bog’i hayvon turlarini ko’rib chigamiz.

1-jadval
“Janubiy Ustyurt” milliy tabiat bog’i hayvon turlari va soni'

Ne | Hayvon nomi | Turning ilmiy nomi | Erkak Urg’oshi Bolasi Izi n'l:llfilq Jami
1 Bo’ri Canis lupus 3 3
2 Cho’l burguti Aquila rapax 2 2
3 Jayron | Gazellasubgutturosa |, 99 8 206 458

ssp. subgutturosa
Ko’k bosh Hymenolaimus
4 o’rdak malacorhynchos 34 34
5 | Turkman quloni | duus hemionus 1 1 1 26 8 37
kulan
6 | Oddiy shag’alay Larus 14 14
7 | Olmabosh Netta rufina 114 114
o’rdak
Vishildoq
8 oqqush Cygnus olor 20 20
9 Qorabovur Pterocles orientails 64 64
10 Qashqaldoq Fulica atra Linnaeus, 323 823
1758
. Aquila heliacassp.
11 Qironqgora heliaca 2 2
12 Quyon Lepus tolai 6 6
Tosh .
13 chumchug’i Petroniya 14 14
14 Tulki Vulpes vulpes 3 5 8
15 Ustyurt qo’yi | Ovis vigneli ssp. arkal 8 5 1 13 27
16 YOYVOYI Sus scrofa 6 6
cho’chqga
17 Oq dumli SW 1 Haliaeetus albicilla 10 10
burguti

“Janubiy Ustyurt” milliy tabiat bog’i Ustyurt platosining Janubiy qismida, Sarigamish
havzasining g’arbiy qismida, Janubda Kaplankir va Shimolda Assake-audan chuqurligida
joylashgan.

1-jadval ma’lumotlaridan ko’rinib turganidek, jayronlar(Gazella subgutturosa ssp.subgutturosa)
458 ta, xalqaro qizil kitobga kiritilgan cho’l burguti (Aquila rapax ) 2 ta, turkman quloni(Equus
hemionus ssp. kulan) 37ta, olma bosh o’rdak (Netta rufina) 114ta,qashqaldoq (Fulica atra Linnaeus,
1758) 823 ta, ustyurt qo’yi(Ovis vignei ssp. Arkal) 27 ta, oq dumli suv burguti(Haliaeetus albicilla)
10 tadan iborat.

Bu hayvon va qushlar orasidan . cho’l burguti, (Aquila rapax L,1828), jayron, (Gazella
subgutturosa G., 1780), turkman quloni (Equus hemionus kulan), Vishildoq Oqqush (Cygnus olor),
Qironqora, (Aquila heliaca S, 1809), Ustyurt qo’yi, (Ovis vignei arkal), Oq dumli suv burgut,
(Haliaeetus albicilla L, 1758) xalqaro qizil kitobga kiritilgan turlar hisoblanadi.

Hayvonlarni muhofazalash va ulardan oqilona foydalanish atrof —muhitni muhofaza qilishga
qaratilgan chora tadbirlar hisoblanadi. Yuqoridagilardan kelib chiqib quyidagi xulosaga kelindi:

-hayvonlar keng tarqalgan hududda ekologik sharoitlarni yaxshilash;

-hayvonlarni tabiiy va antropogen(texnogen) ofatlardan himoyalash;

-xalq xo’jaligining turli sohalarida qurilish, ishlab chiqarish jarayonlarida hayvonlarni
muhofazalash talablariga qat’iy amal qilish;

-hayvonotlarni muhofaza qilishga yo’naltirilgan ta’lim tarbiya va ommaviy targ’ibot- tashviqot
ishlarini samarali tashkil etish;

1 “Janubiy Ustyurt” milliy tabiat bog’i ning fan va atrof muhit monitoring bo’limining 2021 yil yakuni
bo’yicha HISOBOTTI . 23-dekabr 2021yil

®deBpaib | 2022 22-kuem TomkeHT

-hayvonotlarni muhofazalashga doir qonunlar va boshqa me’yoriy hujjatlarni ishlab chiqish
hamda ularga rioya etilishini nazorat qilish.

Foydalanilgan adabiyotlar ro’yxati:

1. P.S.Sultonov. Ekologiya va atrof muhitni muhofaza qilish asoslari. Darslik. T..MUSIQA,
2007

2. “Janubiy Ustyurt” milliy tabiat bog’i ning fan va atrof muhit monitoring bo’limining 2021 yil
yakuni bo’yicha HISOBOTI . 23-dekabr 2021yil

3. https://uz.wikipedia.org/wiki/Fauna

KARTOSHKA O‘SIMLIGINI KASALLANTIRUVCHI AYRIM VIRUSLARGA TAVSIV

!Jumaboyev Sh.l., Fayziyev V.B.,3Jovliyeva D.T.

'0°zMU Biologiya fakulteti 2-bosqich magistranti. sh.jumaboyev(@mail.ru
*TVCHDPI Biologiya kafedrasi mudiri, b.f.d.,dots. v.fayziyev@cspi.uz

’0‘zMU Mikrobiologiya va bitexnologiya kafedrasi maqgsadli tayanch doktaranti

Annotatsiya: Muhim ozig-ovqat va texnik ekin hisoblangan kartoshka o‘simligining
hosildorligiga salbiy ta’sir qiluvchi bir gancha fitopatogen viruslar mavjud bo‘lib. ularning
xususiyatlari, o‘simlikdagi alomatlari, tarqalish va yuqish yo‘llari turlicha. Viruslar hamda ularga
qarshi kurashish choralari haqida ma’lumotlar quyida berilgan.

Kalit so’zlar: Kartoshka o°simligi bargining buralishi virusi (L — virus), kartoshka M — virusi,
kartoshka S — virusi, kartoshka X — virusi, kartoshka A — virusi, kartoshka Y — virusi.

Ma’lumki yer yuzida demografik jarayonning o‘sib borishi o0zig-ovqat mahsulotlariga
bo‘lgan talab va ehtiyojning ham o‘sishiga olib keladi. Bu esa 0‘z navbatida aholiga ozig-ovqat
mahsulotlarini yetishtirib beruvchi gishloq xo‘jaligi sohasi ma’sulyatini oshiradi. Insonlar ko’p
iste’moq qiladigan qishloq xofjaligi ekinlari orasida kartoshka to’yimliligi jihatidan muhim
ahamiyat kasb etadi. Kartoshkani bejizga ikkinchi non deb atamaymiz. U nafaqat ozig-ovqat
mahsuloti, balki yem-xashak va texnik ahamiyatga ega o‘simlikdir, ya’ni undan kraxmal, dekstin,
spirt, glyukoza va boshqa mahsulotlar olishda foydalaniladi. Shuni aytishimiz lozimki, katoshka
yetishtirishda kutilganidek sifatli va mo‘l hosil olishimizga salbiy ta’sir qiluvchi bir gancha
biologik omillar mavjud. Bularga o‘simlikning bakteriologik, zamburug’li va virusli kasalliklarini
misol qilib keltirishimiz mumkin.

Bugungi kunda kartoshkani kasallantiradigan 50 ga yaqin fitopatogen viruslar mavjudligi
aniqlangan bo‘lib, ular hosildorlikning 10-87% gacha kamayishiga olib keladi [10]. Bundan
tashqari o‘simliklarni himoya mexanizmini o‘zgarishiga ham olib kelib, kasallikkka chidamliligini
kamaytiradi [5.6]. Bunday fitopatogen viruslarni aniqlash, ular ustida tadqiqot olib boshish, hamda
ularga qarshi kurashish choralarini mukammal qilib ishlab chiqish bugungi kunning dolzarb
muammosi hisoblanadi desak adashmagan bo‘lamiz.

Dunyo bo‘yicha kartoshka o‘simligini kasallantiruvchi - X (PVX), -Y (PVY), -L (PLRV), -A
(PVA), -S (PVS), -M (PVM), -F (G), -T kabi viruslar aniqglangan [2]. Kartoshkani kasallantiruvchi
50 ga yaqin fitopatogen viruslarning ko‘pchiligi yurtimizda o‘rganilmagan. Quyida kartoshkaning
ba’zi virusli kasalliklari bilan tanishib chigamiz:

Kartoshka o‘simligi bargining buralishi virusi, L — virus. Kartoshka yetishtiruvchi ko‘pgina
mamlakatlarda tarqalgan bo‘lib, hosildorlikning 30-40 foizga kamaytirishi aniglangan. Kasallik
belgilari, o‘simlikning bo‘yi past bo‘lishi, o‘simlikning yuqori qismidagi barglari asosiy tomir
bo‘ylab gayrilib qolishi, barglarning sinish xususiyati ortishi, kartoshka naviga qarab barg chetki
sohasining oq - pushti yoki binafsha dog’ga ega bo‘lishi kuzatiladi [9]. Ma’lum bo‘lishicha azotli
o‘g’itlarning ishlatilishi kartoshka o‘simligida kasallik belgilarining kamiyishiga olib keladi,
kaliyli va fosforli o‘g’itlar esa aksincha, kasallik belgilarining yuzaga kelishini kuchaytirishi
aniqlangan. Ushbu kasallik virusi kartoshkaning tugunagi tarkibida saqlanadi. Virus Luteeviridae
oilasi, Luteovirus avlodiga mansub bo‘lib, diametri — 24nm ga teng [8].

Kartoshkaning M — virusi. Kartoshkaning M — virusi ipsimon, spiralsimon tuzilishga ega.
Uzunligi 657 nm, diametri 12 nm. Closteroviridae oilasi, Carlavirus avlodiga mansub [1]. Kasallik
alomatlari sifatida kartoshka bargining deformatsiyasi, qayrilib qolishi, mozaika hosil bo’lishi
kuzatiladi. L — virusidan farqi barglarning qayrilishida ularning sinib ketmasligida. Kasallik latent
shaklda o‘tishi ham mumkin. Bunday holatda ham hosildorlik sezilarni darajada kamayib, tugunak
tarkibida kraxmal yig’ilishi pasayadi. Virus kartoshka tugunagi tarkibida saglanadi, dalalarda esa
kasallik mexanik usulda yoki o‘simlik shiralari yordamida tarqaladi.

Kartoshkaning S — virusi. S — virusi o‘simlikning yer usti qismiga kuchsiz ta’sir qilishiga
qaramasdan, tugunak sifatiga sezilarli ta’sir ko‘rsatadi. Alomatlari bargning kuchsiz darajada
xlorozga uchrashi, quyi qismdagi barglar tomirlari deformatsiyasi, yuqori qismdagi barglarning
qayrilishi. Bu virusni aniglashda Chenopodium album, C.amaranticolor, C. murale, C. quinoa,
Nicotiana debney, Solanum rostratum kabi indikator o’simliklardan foydalaniladi [1].

Virus Closteroviridae oilasi Carlavirus avlodiga mansub [8].

Kartoshka X — virusi. Deyarli barcha kartoshka yetishtiriladigan mamlakatlarda tarqalgan.
Virus o‘simlikda xol-xol mozaika hamda oddiy mozaika alomatini paydo qiladi [4]. Virus tabiiy
sharoitda kontakt orqali bir o‘simlikdan boshqasiga yuqadi, lekin ba’zi adabiyotlarda tuproq va
o‘simlik shiralari orqali ham yugqishi keltirib o‘tilgan. Kartoshka X — virusi hosildorlikni 59%
gacha, tugunak tarkibidagi kraxmalni 2,1% pasaytirishi aniqlangan. Virus uzunligi 450-515 nm,
diametri 13 nm [3]. Xona haroratida quruq bargda virus 1 yilgacha, muzlatilgan bargda 4 yilgacha
saqlanishi mumkin. Virusni aniqlashda Gomphrena globosa, Datura stramonium, D. tatula L.,
D.metel L. kabi indikator osimliklardan foydalaniladi. Virus Gomphrena globosa o’simligiga
mexanik usulda yuqtirilganda 5-6 kundan keyin qizil halqali nekroz alomatini hosil qiladi [4].

Kartoshka A — virusi. Virus kartoshka o’simligida mozaika va to’lqinsimon jingalaklashish
alomatini hosil qgiladi. Virus ipsimon tuzilishga ega bo‘lib o‘lchami 730 nm ga 15 nm. Tabiiy
holda o‘simlik shira bitlari yordamida tarqaladi. Mexanik usulda yugmaydi. Kartoshka A — virusi
kartoshka, tamaki, do‘rmon, fizalis kabi o‘simliklarni kasallantiradi va ularning tanasida saqlanadi.
Virusning o°zi alohida uchraganda hosildorlikni qanchaga pasaytirishi haqida aniq ma’lumotlar
uchramaydi, lekin kartoshka X — virusi bilan birgalikda kelganda 60-80% gacha hosildorlikni
pasaytirishi adabiyotlarda keltirilgan [1].

Kartoshka Y —virusi. Virus potiviruslar oilasigamansub hamda ipsimon tuzilishga ega. Uzunligi
760 nm, diametri 13 nm. Kartoshka Y — virusi mexanik usulda hamda shira bitlari orqali yuqadi
va tarqaladi [9]. Bu virus kartoshkadan tashqari pomidor, tamaki, Nicotiana fragrans Bernh.,
N.glutinosa, Solanum vilosum, S. nodiflorum Jack., Hyossyamus niger L., Dahlia sp, Petunia sp.,
Nicandra physaloides Caerthn., Physalis floridana Rubd. kabi o‘simliklarda aniglandan va bu
o‘simliklar virusning rezervatori hisoblanadi [3].

Yuqoridagi ma’lumotlarni etiborga olgan holda yuqori hosil olish uchun kartoshkani virusli
kasalliklardan himoya qilishni shartli ravishda bir necha bosqichda amalga oshirish mumkin.
Avvalambor ekilayotgan yerga ishlov berib, iloji boricha viruslardan holi hududga aylantirish,
bunda ayniqsa virusni o‘zida saqlovchi turli yovvoyi rezervator o‘simliklarga qarshi kurashish
lozim.

Hududdan kelib chiqqan holatda, tarqalgan va uchrashi mumkin bo‘lgan viruslarga
chidamli kartoshka navlarini tanlash hamda ekish jarayonida sog’lom tugunaklarni saralash va
ularga kimyoviy ishlov berish ham muhim hisoblanadi.

Kartoshkani kontak usulida viruslar bilan kasallanishini oldini olish uchun, kasallangan
o‘simliklarni aniqlangan zahoti ularni yuqotish zarur hisoblanadi. Gerbitsidlarni qo‘llash orqali
mexanik ishlov berishning kamayishi natijasida kartoshka o‘simligining X, S, M, Y-viruslar bilan
kasallanishini odatiy agrotexnologiyaga nisbatan 2-2,5 barobar kamayishiga olib keladi, lekin
hosilning sifatli saqlanishiga va undagi mineral moddalarning parchalanib ketishiga sabab bo’lishi
mumkin [7]. Viruslarning bir o‘simlikdan boshqgasiga yuqishini amalga oshiruvchi turli hasharotlar,
shira bitlariga qarshi kurashish ham virusning keng ko‘lamda tarqalishining oldini oladi. O‘simlik
viruslariga qarshi kurashish fagat ma’lum bir usul vositasida emas, aksincha yuqorida aytib
o‘tilgan barcha kompleks chora-tadbirlar orqali amalga oshirilishi maqsadga muvofiqdir. Bundan
shuni xulosa qilishimiz mumkinki, o‘simliklardan yuqori hosil olish va undagi inson uchun zarur
mineral moddalarni saqlab qolish uchun o‘simlik viruslarini o‘z vaqtida aniqlash zarur. Bu esa
viruslarni farqlay olish uchun uni yetarli ravishda o‘rganishni talab etadi.

